Weej tikke ni richtig - De Geflipte

Tekst en muziek: Henk Philipsen

Refrein

Zeg oos nou ma rechoet daat ut woar is

Weej tikke ni richtig aas de carnaval wer doar is
Knats vaan streek, de kriebels in de maag
Springe, danse, zinge, weej vertoene raar gedraag
Vaan ochtendzon tot in de moaneschien

Zeen weej daat weej neet de ienigste zien

Zeg ut nou ma rechoet ut is woar

Weeje tikke ni richtig waant de carnaval is doar

Couplet 1

Oop d’n ellufde vaan d’n ellufde vloge weej vleegesvlug oet bed
Flote en vroluk deuntje och waat haaje weej en pret

De tand gepoetst en de kop oonder de kraan

Pyama oet en ut carnavalspekske aan

Weej danste over stroat ma haaje ut buske neet gezeen

Ach kels met witte jes, die trokke oos daat buske een

Later loage weej vastgebonge beej de psycholoog

En zonge toen di kel zich ovver o0os hin boog

Zeg oos nou ma rechoet daat ut woar is

Weej tikke ni richtig aas de carnaval wer doar is
Knats vaan streek, de kriebels in de maag
Springe, danse, zinge, weej vertoene raar gedraag
Vaan ochtendzon tot in de moaneschien

Zeen weej daat weej neet de ienigste zien

Zeg ut nou ma rechoet ut is woar

Weej tikke ni richtig waant de carnaval is doar

Couplet 2

‘'t waas moandaag met de carnaval en net aas elluk joar

Veul volluk langs de weg waant d’n optocht stong wer kloar
Groepe, wages, ienlinge, vaan ald tot jong

Ma iederien vroog zich af woa de preensewage stoong

De optochtcommissie waas duchtig vaan de wap

De preensewage waas gestrand, de bend haartstikke slap

Weej hebbe oos toen spontaan gemeld waant niks is oos te gek
En droge de preens en zien gevolg de gansen optocht oop de nek

Zeg oos nou ma rechoet daat ut woar is

Weej tikke ni richtig aas de carnaval wer doar is
Knats vaan streek, de kriebels in de maag
Springe, danse, zinge, weej vertoene raar gedraag
Vaan ochtendzon tot in de moaneschien

Zeen weej daat weej neet de ienigste zien

Zeg ut nou ma rechoet ut is woar

Weej tikke ni richtig waant de carnaval is doar
Weej tikke ni richtig waant de carnaval is doar



Lat meej mar en liedje zinge - Gert Haegens

Tekst en muziek: Gert Haegens

Refrein

Ik zeg altied lat meej mar en liedje zinge
Mit carnaval dan krieg ik daat wal kloar
Enne kier dan motte dur toch aan beginne
Un verhaal vertelle is meej veul te zwoar
Och waat haal ik meej op dun hals

Zing ik now ni vals

Ik zeg altied lat meej mar en liedje zinge
Vast en zeker krieg ik dat wal kloar

Couplet 1

Geej kent die minse wal

Die op ‘t podium stoan

Toniel dat kunne ze good

Ut zit hun in ‘t blood

Ze blieve aan de proat

Bewege op de moat

Dat is niks vur meej

Ma vur en liedje

Ma vur en liedje, stoaj ik in de reej

Couplet 2

Ut is wer carnaval

Dus hang mar oet die vlaag

De zitting die begint

Artieste aan de slaag

Din buut di is te gek

Un dans met weinig plek

Dat huurt dur allemoal beej

Ma vur en liedje

Ma vur en liedje, stoaj ik in de reej

Couplet 3

Ik luuster in ‘t publiek

Nar carnavalsmuziek

Ut kriebelt al zolang

Vur wie bin ik now bang

Ik zucht en bin dur oet

en nim snel mien besloet

Zinge is iets vur meej

Joa vur en liedje

Joa vur en liedje, stoaj ik in de reej



Walse um ellef oor - My Way

Tekst: Pieter Deters
Muziek: Rafaél Vergara / Bew. Pieter Deters

Couplet 1

Vroeg in de aovend, rond zeuven oor, de polonaise dendert mar door
roéd, gel en greun as mozaiek, trekt door de zaal 'n schitterend spoor
ut wuurd al latter 't is ellef oor, ik hang met mien pilske tegge de moor
un ander ritme vaan de muziek, dat pakt meej vast, trekt meej nar de

en daan wil ik walsen, dreie in ut rond
same met ow dansen, zweve bovve de grond want utis...

Refrein

Laat op d’n aovend, daan wil ik walsen
Laat op d’n aovend daan wil ik dansen
Zwaaien en zwieren ovver de dansvloor
Laat op d’n aovend, walsen um ellef oor

Couplet 2

‘k stoj aan de tap in en hiél lange reej, tien glaze beer die kome vurbeej

Nag efkus waat drinke daan is ut gedaon, kiek um mej hin waor ziede geej
Ut is in de verte dat ik ow zeej, ik loep nar ow toe de dansvloor is vreej

‘t licht kumt nar binne ut is volle maon, ik kiek nar ow en geej kiekt nar mee;j

en daan wil ik walsen, dreie in ut rond
same met ow dansen, zweve bovve de grond want ut is...

Refrein:

Laat op d’n aovend, daan wil ik walsen
Laat op d’n aovend daan wil ik dansen
Zwaaien en zwieren ovver de dansvloor
Laat op d’n aovend, walsen um ellef oor



Woa ziede geej d’r enne va — Hert & Germien
Tekst en muziek: Francis v/d Hoff & Miriam Philipsen

Couplet

Ik kwaam hur ergens tége en ze vroog noa miene naam,

ik doch din hoef ik ni te géve want ik heb toch iénige faam.
Ze zei waat liekte geej toch veul op Jo van Kluskes Rein,
mar ja daat liekt meej sterk want ik koom vaan Ysselsteyn.

Refrein

Woa ziedde geej d’r enne va,

wat dudde geej vur werk en woa woénde geej da.

Met de carnaval daan lieke weej toch allemoal op elkaar,
want daan het iederién de knolle gaar.

Couplet 2

Ik stong aan d’n tap te buurte met Piet vaan Boéms Lei,

toen zoog ik heum en docht gelijk di giét straks met meej me;.

Ik peek ow hand toen geej meej vroogt woa ik daan wal ni woén,
in America zeg ik, en ik bin vaan Flipsen Toén.

Refrein 2x

Woa ziedde geej d’r enne va,

wat dudde geej vur werk en woa woénde geej da.

Met de carnaval daan lieke weej toch allemoal op elkaar,
want daan het iederién de knolle gaar.



D’n toet vurroet - De Dissonantjes
Tekst en muziek: Paul Engels, Hilske en Peter Janssen

Couplet 1

Met carnaval gaon weej weej os prizzentere
Dan trekke weej wer in d’'n optoch meij
Weej motte dan wal in de maot marchere
Mar mien bién die zien zo teij

Ik kiek mar nar dat mégje daor veuraan
Daor krieg ik ut biéstig wérrum vaan

Refrein:

D’n toet vurroét, nou pak meej vast, ik wil met ow ’'n stukske speule
D’n toet vurroét, want ’t is nou carnaval

D’n toet vurroét jao, met d’n trét gaon weej d’r saame taegenaan

Di moeije lach op 6w gezicht, ik wil 6w zeen en veule

Daor hoij ik vaan

Couplet 2

Ik ken heur gluef ik al mien ganse leve

As kiender ginge weej altied op paad

Een kusje, dat het zeej meej noeits gegeve
Mar dat is nog neet te laat

Nou zitte weej al zoveul jaor beej de fanfaar
En weej loere nar elkaar

Couplet 3

Ach megje ik ben knats op ow gevalle

Mar pien daat het 't meej nog noeits gedaon
Nou wul ik het neet mier gaon verknalle

Ben neet oét 't veld te slaon

Toch raak ik telkes oet de maot

Mar met Carnaval kan dat gen kwaod



Konfettie-lied — De Golde Liesjes
Tekst en Muziek: David Janssen

Refrein:

Dit is ut konfettielied vur vastelaovestied

Dat is un hiél gesmiet, dan ziede alles kwiet.

Met dit konfettielied in vastelaovestied

Och wat gezellig, ‘k heb echt genne spiet

Want ut regent alle kleure met die snippers in de l6ch
En geej ziet pas superblie aas geej konfettie smiete mog
Dit is ut konfettielied vur vastelaovestied

Och wat gezellig, ‘k heb echt genne spiet.

Beej ut make van konfettie dan hebbe weej veul lol,

Met enne perforator knippe weej wal zakke vol

De krante en de leesmap doa kome getjes een,

Maar nog neet in de Playboy want di wil os pap nog zeen
Die dames zwart of bloond,

Smiete weej as snippers roond.

Refrein

Weej goan ok naar dun optocht en doon gezellig mei
En smiete doar konfettie, alles leet vol grei

Dan huure weej de joekskapel ze lache oos al 0ét,
Zeej trokke al oet veurzurg enne pentie op eur toét.
Maar ut is toch neet verkiérd

Met snippers gans versiérd

Refrein

Met snippers dan make weej ut fiést pas good
En kiender stoppe alles in eure kojboj hood

De slingers op de groond die schuuve ze beejién
En renne met zun alle dan dun hoép wir oeterién
Dus dut ze maar en lol

En smiét un hendje vol.

Refrein +
Och wat gezellig, dat geej dur ok ziet.



Schandalica — Carnavalsfan

Tekst: Schandalica
Muziek: Proclaimers

Couplet 1

Als ik wakker wer, dan wet ik wat ik goj doon

Joa dan fiets ik direct wer noar de kroeg

Als ik wakker wer, dan wet ik wat ik goj doon

Joa dan heb ik, de ganze daag nog vur de boeg

Ik stap de fiets op, met wer unne neeje jas

Joa dan noar de kroeg, en gouw plankgas

En als ik bezope wer, dan wet ik toch dat het mog
Joa met carnaval, da gebeurt dat toch

Refrein

En ik heb nou al zin in beer

Joa ik heb dors, dut dur mar veer
dan goan we door ut dolle hen
joa kom nou ge ziet carnavalsfan

Couplet 2

Als ik aan kom, dan wet ik wat der gebeurt

joa dan beginne we, gelijk wer met ut fiést

En als we door goan, dan wet ik wat der gebeurt
joa dan wet ik, da geniet ik nog het miést

de polonaise(polonaise), die giét wer door de zaal
joa dat gezoep is toch wer flink, abnormaal

en noa wat pilskes, dan dut iederién wal mej

joa dut heer nog mar wat, zoepgerei

Refrein

En ik heb nou al zin in beer

Joa ik heb dors, dut dur mar veer
dan goan we door ut dolle hen
joa kom nou ge ziet carnavalsfan

Da da lat da (Da da lat da)
Da da lat da (Da da lat da)
...etc.

(hey Marco wur is wakker en gef is wat géld ik wil afrékene)

Couplet 3

En noa un paar urkes, dan heb ik ut wal gehad

Joa noa un paar urkes, da ben ik kanonne zat

Gouw noa hoes toe, of toch nog iene an d’n tap

Jow barman, dut nog mar wat sap

En als di leeg is(joa als di leeg is), dan zit ik toch wal vol
Joa als di leeg is dan draait ut hielemoal

Joa en mense geniet nog mar flink door

de volgende carnaval duurt nag un joar



Refrein

En ik heb nou al zin in beer

Joa ik heb dors, dut dur mar veer
dan goan we door ut dolle hen
joa kom nou ge ziet carnavalsfan

Da da lat da (Da da lat da)
Da da lat da (Da da lat da)
...etc.

(hey Ton zatten hoép wat zien die glaas heer klein)

Refrein (2x)

En ik heb nou al zin in beer

Joa ik heb dors, dut dur mar veer
dan goan we door ut dolle hen
joa kom ge ziet toch carnavalsfan

